
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
৩য় অধ্যায়। ] গ্ৰীক জাতির একত্ব RG
করিন্থ-যোজকের উৎসবে জয়লাভ করিবে, সে ১০০ ডাখম। ( প্রায় ৬০২ ) পুরস্কার পাইবে। এই উৎসবেও ব্যায়াম, ঘোড়দৌড়, সঙ্গীত প্ৰভৃতির প্ৰতিযোগিতা প্ৰপত্তিত হইয়াছিল, এবং ইহাতে বিজয়ী দেবদারু-পল্লবের মালা দ্বারা অভিনন্দিত হইত।
আমরা এতক্ষণ যাহা বৰ্ণনা করিলাম, তাহা হইতে পাঠকেরা দেখিতে পাইতেছেন যে, গ্রীসে প্রতি বৎসরই কোন না কোনও জাতীয় উৎসব সম্পন্ন ঠাইত । এই উৎসবগুলি প্ৰতিপন্ন করিত, যে সমগ্ৰ গ্ৰীক জাতির ধৰ্ম্ম ও রীতিনীতি এবং শারীরিক ও মানসিক অনুশীলনের লক্ষ্য এক । নানাদিক ও নানা দেশ হইতে শতাধিক রাষ্ট্রের পূত প্ৰতিনিধি ও অসংখ্য যাত্ৰী আসিয়া অলীম্পীয়া বা ডেলফিতে সমবেত হইত। তাহারা একই দেবতার পূজা করিত, একই বেদিতে বলি দিত, একই ক্ৰীড়া সনদর্শনে উপস্থিত থাকিস্ত, ধনদানে একই মন্দির সাজাইয়া ও ঋদ্ধিসম্পন্ন করিয়া তৃপ্তি পাইত। পর্বোপলক্ষে ব্যবসা বাণিজ্যের জন্যও বিস্তর লোকের সমাগম হইত। অলীম্পীয়ার উৎসব ছাড়া অপর তিনটীতেই গদ্য বা পদ্যের আবৃত্তি, বস্তৃক্ততা ইত্যাদি মনোবৃত্তির উৎকর্ষ ও আনন্দবিধানের উপকরণও প্রচুর বিদ্যমান ছিল। তৎপরে এই সময়ে বিবাদপরায়ণ রাষ্ট্র-সমূহ অন্ততঃ কিয়াৎকালের জন্য ও পরস্পরের সহিত মৈত্রীবন্ধনে আবদ্ধ হইত। দেশে নিদারুণ অশান্তির আগুন জ্বলিয়া উঠিলেও যে কোনও গ্ৰীক নির্বিঘ্নে উৎসবে যোগ দিতে পারিত। যে বীর একই বৎসর চাবিটী উৎসবে জয়মাল্য অর্জন করিত, সে ‘বিশ্ববিজয়ী” ( Periodonikes ) উপাধি পাইত। মহাপর্বে গ্রীকেরা উচ্চ ও নীচ, ধনী ও দরিদ্রের ভেদ ভুলিয়া যাইত ; এখানে স্বজাতির সকলেই সমান বলিয়া গণ্য হইত। নিয়মানুগত্য এই জাতির এমন একটা আশ্চৰ্য্য গুণ ছিল, যে এক একটী মেলায় অগণন নরনারী মিলিত হইলেও মুষ্টিমেয় যষ্টিধারী পরিচারক অক্লেশে শান্তিরক্ষা করিত। অতএব, জাতীয় উৎসব চারিটীি গ্ৰীক জাতির ঐক্য-সম্পাদনে অপুৰ্ব্ব সাফল্য লাভ कब्रिग्रांछिल ।

		 এই পাতা শেষ সম্পাদিত হয়েছে ০৪:৪৫টার সময়, ১৮ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

